
PREGUNTA DO GRUPO MUNICIPAL DE COMPOSTELA ABERTA SOBRE A SITUACIÓN DAS

TRABALLADORAS DO SERVIZO DE AXUDA NO FOGAR DO CONCELLO DE SANTIAGO

A problemática e a precarización das traballadoras do Servizo de Axuda no Fogar (SAF) tense tratado

varias veces no Pleno da corporación municipal durante este mandato. Tendo sempre presente que o

SAF constitúe un servizo básico e esencial dado que se trata da atención ás persoas maiores, ás

persoas con discapacidade ou en situación de dependencia, que presentan maiores factores de

vulnerabilidade.

A pesar desta importante función e tarefa é habitual que as traballadoras deste servizo se vexan

sometidas a situación de precariedade e vulnerabilidade por parte das empresas concesionarias. Foi

poir isto que en outubro de 2020 Compostela Aberta, recollendo varias demandas das traballadoras,

presentou unha iniciativa no Pleno para instar ao goberno municipal a

1. Garantir na próxima licitación do contrato do Servizo de Axuda no Fogar a suficiente

dotación orzamentaria para a adquisición de material de protección para as

traballadoras do SAF.

2. Que o departamento de Políticas Sociais, e a súa responsable política, establezan

as canles de interlocución directa necesarias para recoñecer as demandas do

colectivo de traballadoras do SAF.

3. Que no novo prego do contrato se incorporen, na medida do posible, estas

demandas das traballadoras do SAF.

Unha semana despois de debatir esta proposición no Pleno, a concelleira Milagros Castro, por fin, se

reuniu co Comité de Empresa para tratar temas relevantes do servizo e compromentendose a facilitar

unha tarxeta de residentes para estacionar o seu vehículo a todas as auxiliares co obxectivo de que

non tivesen problemas para aparcar durante os seus desprazamentos laborais. A concelleira afirmou

nesa reunión que a medida sería efectiva cando entrara en vigor o novo contrato e polo tanto se

fusionasen os dous grupos ou lotes que existían do SAF. Meses despois da entrada en vigor do novo

contrato esta medida ainda non se fixo efectiva.

Máis recentemente, en decembro de 2021, Compostela Aberta, novamente presentou unha moción de

apoio ás traballadoras do SAF que atenden a máis de 25.000 persoas dependentes, en Galicia, a

pesar de soportar unhas condicións indignas dun servizo social tan importante. Na reivindicación de

que despois de máis de 10 anos sen renovación do convenio colectivo, sendo o último asinado no

2009 para o período 2009-2011, se negocie un novo marco colectivo de relacións laborais. Unha

reivindicación motivada tamén polo feito de que a Patronal do sector non só incumpre

sistemáticamente este convenio xa obsoleto, senón que tamén se nega a negociar un novo acordo.

No caso de Santiago de Compostela, a empresa adxudicataria, Domus VI, é participe deste

incumprimento e, a pesar de ser unha importante multinacional dedicada á xestión de diferentes

servizos públicos no ámbito do social, ainda non efectivizou a actualización dos salarios

correspondente á suba do IPC de 2022 aumentando os salarios das súas traballadoras. Isto a pesar

de que o punto 6.7 dos pregos de prescripcións técnicas recollen literalmente “que a entidade

adxudicataria comprométese a retribuír adecuadamente ao seu persoal, nos termos do previsto nos

convenios colectivos que resulten de aplicación” e que no xa caducado e obsoleto convenio galego de

axuda a domicilio -asinado por última vez no 2010- recollese que no caso de non existir acordo na

negociació e novo convernio “incrementaranse todos os seus conceptos económicos nunha contía
igual ao IPC do ano ante- rior, que será aboada desde o primeiro mes do ano”

Tendo en conta o anterior, o Grupo Municipal de Compostela Aberta presenta para a súa resposta

ORAL a seguinte PREGUNTA:

● É coñecedora a concelleira Milagros Castro da situación das traballadoras do SAF

vinculadas ao servizo municipal dependente do Concello de Santiago, ás que

ainda non se lles facilitou as tarxetas de estacionamento, nin se lles aplicou a

subida salarial equivalente ao IPC de 2021, e no caso de ser consciente desta

problemática, que medidas vai tomar para resolvelas e en que prazo de tempo o

fará?

Santiago de Compostela, 23 de marzo de 2022

A ATENCIÓN DO ALCALDE DE SANTIAGO

